
	Հայաստանի Հանրապետության 
Ֆինանսների նախարարություն 
2015-09-11
01/78-1/25632-15


	 Առաջարկվում է «Հայաստանի Հանրապետության կառավարության 2011 թվականի հունիսի 2-ի  N860-ն որոշման մեջ փոփոխություն եվ լրացում կատարելու մասին» ՀՀ կառավարության որոշման նախագծի (այսուհետ` Նախագիծ) ուժի մեջ մտնելու վերաբերյալ դրույթը նախատեսել ոչ թե Նախագծի հավելվածում (այսուհետ` Հավելված), այլ Նախագծի եզրափակիչ մասում:

	Ընդունվել է: 

	Նախագծում կատարվել են համապատասխան փոփոխություններ:

	2.
	Հայաստանի Հանրապետության
Կենտրոնական բանկ
2015-09-19
15.1-06/000726-15

	   «Շարժական գույքի նկատմամբ ապահովված իրավունքների  գրանցման մասին» ՀՀ օրենքների փաթեթն ընդունվել է Միջազգային Զարգացման Ընկերակցություն վերակառուցման և զարգացման միջազգային բանկի կողմից Հայաստանի Հանրապետությանը առաջարկվող զարգացման քաղաքականության գործառնությունների (DPO) և Համաշխարհային բանկի «Doing Business» ծրագրերի շրջանակներում՝ վարկերի հասանելիությունը բարձրացնելու, վարկերի ու փոխառությունների պայմանների բարելավման ու հնարավորիս այդ գործիքները մատչելի դարձնելու նպատակներով: Կարծում ենք, որ Նախագիծը ոչ միայն չի բխում վերը նշված փաստաթղթերից, օրենքների ընդունման նպատակներից, այլ նաև կարող է խոչընդոտներ ստեղծել ապահովված իրավունքների նոր ստեղծվող էլեկտրոնային համակարգի գործարկման համար: Մասնավորապես՝
· Բանկերի և վարկային կազմակերպությունների համար մեկ օգտոգործողի հաշվարկով  տարեկան 250 000 ՀՀ դրամ (այդ ծախսին գումարվում է նաև պետական տուրքը) նախատեսելը ապահովված իրավունքների գրանցման համար բավականին մեծ գումար է կազմում այն պարագայում, երբ բանկն ունի շատ մասնաճյուղեր  կամ ապահովված իրավունքի գրանցման համակարգից օգտվելու իրավասություն պետք է տրամադրի մի քանի  օգտագործողների, ինչն էլ թանկացնելու է բանկերի կամ վարկային կազմակերպությունների ծառայությունների արժեքը:
· [bookmark: _GoBack]Նախագիծը անհավասար պայմաններ է ստեղծում բանկերի, վարկային կազմակերպությունների և այլ իրավաբանական անձանց համար: Հաշվի առնելով այն հանգամանքը, որ համակարգը էլեկտրոնային է՝ կարծում ենք, որ բացառվում է այն հիմնավորումը, որ մարդկային ռեսուրսի կամ այլ ծախսի պատճառով բանկերի և վարկային կազմակերպությունների համար տվյալ ծառայությունը ավելի թանկ արժի, քանի որ այդ սուբյեկտները ավելի հաճախ են օգտվելու էլեկտրոնային համակարգից:  Հակառակը՝  բանկերի և վարկային կազմակերպությունների համար պետք է ավելի ցածր սակագին սահմանել, քանի որ միշտ ընդունված է եղել ավելի շատ օգտագործողների համար զեղջային  մոտեցում կիրառելը: 
· 1-ին կետով որպես լրացուցիչ ծառայություն նշվում է «էլեկտրոնային ծրագրում աշխատանքային պատուհանի տրամադրում»,  ինչը մեր կարծիքով լրացուցիչ ծառայություն չէ՝ համաձայն «Շարժական գույքի նկատմամբ ապահովված իրավունքների գրանցման մասին» ՀՀ օրենքի և ՀՀ կառավարության «Շարժական գույքի նկատմամբ ապահովված իրավունքների գրանցամատյանի տեղեկատվություն և քաղվածքներ տրամադրելու կարգը սահմանելու մասին» թիվ 633-Ն որոշման:  Եթե Նախագծի հեղինակները նկատի են ունեցել «էլեկտրոնային ծրագրում աշխատանքային պատուհանի տրամադրում»  հասկացության ներքո այլ ծառայության տրամադրում, կարծում ենք, որ այս առումով տվյալ կետը խմբագրման կարիք ունի: 
 
	Ընդունվել է:
	· Նախագծի Հավելվածում բանկերի և վարկային կազմակերպությունների համար մեկ օգտոգործողի հաշվարկով  տարեկան 
250 000 ՀՀ դրամ վճարի չափը սահմանվել է տարեկան  150000 ՀՀ դրամ, ամսական` 15000 ՀՀ դրամ:
· «էլեկտրոնային ծրագրում աշխատանքային պատուհանի տրամադրում» հասկացությունը սահմանվել է որպես` Էլեկտրոնային  ծրագրում  աշխատանքային պատուհանի տրամադրում (հնարավորություն է տալիս ստանալ ինչպես օրենքով և Հայաստանի Հանրապետության կառավարության որոշումներով նախատեսված  ծառայություններ, այնպես էլ լրացուցիչ  այլ ծառայություններ):




